Дилшод Бекмуратов
(Самарқанд, Узбекистон)

ХАРАКАТДАГИ ОБЪЕКТНИНГ ҲАРАКАТ БЕЛГИЛАРИНИ АНИҚЛАШ МОДУЛИ
Дастурий харакат детектори - бу видеокадрлар оқимида харакатни аниқлаш ва харакатдаги объектни кузатишда қўлланиладиган дастурий таъминот. 

Видеокадр – RGB форматидаги растрли тасвир олувчи рақамли қурилма, яъни рақамли видеокамерадан олинадиган видеокадрлар кетма-кетлиги. 

Харакат – видео оқим қўшни кадрларида кузатиладиган бир неча гурух пикселларнинг харакатидир.  Қўшни кадрларда ҳам худди шу пикселлар гурухлари харакати назарда тутилади. 

Харакатдаги объект - бу қўшни кадрларда ўз шаклини сақловчи пикселлар гурухи. Бу гурухнинг тўғри тўртбурчак билан қопланадиган ўлчами сақланиб, марказий нуқтаси бу кадрлар орасида силжийди. 16-расмда қўшни кадрларда тўғри тўртбурчак билан қопланган пикселлар гурухи келтирилган.

1-расм. Тўғри тўртбурчак билан ўралган қўшни кадрлардаги пикселлар гурухи.

Кузатиш – видео оқимда бир неча кадрлар харакатдаги объектни кетма-кет рўйхатга олиш ва унинг харакат траекториясини қуриш жараёни.
Ишлаб чиқилган дастурий таъминот мақсади (қуйидаги расм) бошланғич ва маълум вақт оралиғида олинган растрли тасвирни қайта ишлаш, таққослаш ва ўзгаришларни баҳолашдан иборат. 
Бошланғич тасвир тугмаси орқали бошланғич ҳолат тасвири очилади. Олинган тасвир тугмаси билан вақт интервалидан сўнг олиниган тасвир очилади. Тасвирларни нимранг ёки бинар (икки ранг, масалан оқ-қора) тасвирларга ўзгартириш мумкин. Бунда фондан бир мунча қутулиш мумкин бўлади. Нуқталарни, объектларни таниб олишда ва таққослашда фойдали бўлиши мумкин.

2-расм. Тасвирларни таққословчи дастур ойнаси


Контур тугмаси аввалги бобда кўриб чиқилган усуллар орқали тасвирла чегараларни (контур) ажратишни амалга.


Баҳолаш – ишлов тасвирларни таққослайди. Рангли таққослаш – рангли тасвирларнинг ҳар бир нуқтасида R, G, B (қизил, яшил, кўк) рангларнинг ўртачаларини таққослаб баҳолайди. 


Ишлов берилган тасвирларни аввалги ҳолатига қайтаришни Кайта текшириш тугмаси амалга оширади. 


2-расмда реал вақтда камерадан олинаётган видеотасвирлар тахлили келтирилган.

3-расм. Видеотасвирда ҳаракатдаги объектларни аниқлаш ва ажратиш

Харакат детекторини ишлаб чиқиш растрли тасвирларни қайта ишлаш ва уларда харакатдаги объектни аниқлаш усулларини тадқиқот қилиш ва қўллашдан иборат.

Тасвирдаги объектларни таниб олиш учун эса,  образларни таниб олиш усулларини билиш талаб этилади. Образларни таниб олиш масалаларида бир нечта усуллар кўлланилади. Масалан:

· потенциал функцияларга асосланган усул;

· бўлиниш қоидасига  асосланган усул;

· статистик усул;

· баҳоларни ҳисоблаш усули (овоз бериш);

· алгебраик логикага асосланган усул.
Демак, тасвирларда ҳакатдаги объектларни автоматик таниб олиш масалаларини ҳал этишда асосан иккита катта илмий соҳа усулларини билиш лозим бўлар экан. Булар - тасвирларни қайта ишлаш ва ҳаракатни аниқлаш усулларидир.  

Масалани ҳал этишда биринчи босқичда қилинадиган иш – бу видео маълумот оқимидан олинган тасвирларни қайта ишлаш орқали тасвир сифатини яхшилаш, ҳалақит а ғарлаёнлардан тозалаб олишдир.  Иккинчи босқичда қайта ишланган тасвирларда харакатдаги объект таниб олинади. Бу ерда шуни таъкидлаш керакки, харакатдаги объектни таниб олиш натижасининг ишончлилиги биринчи босқичда олинадиган натижаларга бевосита боғлиқдир. Шунинг учун, тасвирларни қайта ишлаш ва натижада харакатдаги объект белгиларини аниқлашда масала моҳиятидан келиб чиққан ҳолда усулларни танлаш ҳамда улар асосида ишончли алгоритмларни яратиш талаб этилади.

Хулоса қилиб айтиш мумкинки, тасвирда ҳаракатдаги объектларни автоматик таниб олиш масалаларини ҳал этиш учун мавжуд илмий асосларга таянган ҳолда янги, ишончли, тезкор ва самарадор алгоритмларни ишлаб чиқилди ва улар асосида амалий дастурлар восита яратилди.

